
KAFARNAHUM HIJA DARNA

Hajjitna hija Kafarnahum. Fil-fatt, din il-belt kienet dizordinata sew peress li kienet mibnija
fuq il-fruntiera mad-dinja pagana. Bil-kategoriji tal-katekizmu nistghu nghidu li kienet il-belt
tad-dnub. Ghalhekk inhossni gieghed home — ghax jiena midneb. Jekk f’Nazaret
ikkontemplajna 1-grajja tal-Inkarnazzjoni tal-Iben ta’ Alla, hawnhekk napprezzaw li Gesl
ghazel li jghix f’din il-belt biex jiltaga’ mal-hazen (id-dnub) inkarnat fina l-bnedmin. Gest
ghalhekk sar bniedem: biex itaffilna din it-taghbija tqila — biex idewwaqna 1-helsien. Huwa
mar jogghod f’din il-belt biex jogghod mal-bniedem f’¢irkustanzi mudlama u tqal. Din hija
fil-prattika 1-inkulturizzazzjoni tal-Vangelu. Dak li normalment ahna naharbu minnu, ghal
Gesu (u dawk li huma dixxipli tieghu) isir ir-refugju!

Kafarnahum tant kienet belt iddisprezzata mic¢-centru, li kien f’Gerusalemm, li langas biss
kienu jsejhulha b’isimha. Dagshekk kienu jikkalkulawha. Ghall-awtoritajiet civili u religjuzi
kienet gisha ma tezistix. Kienu jiskartawha. Imma dak li jiskarta 1-bniedem, jinteressa lil
Alla! L-Iskrittura tiddeskrivi n-nies ta’ din il-belt bhala poplu miexi fid-dlam. Anki I-fatt li 1-
ghadira tissejjah bahar ghandu konnotazzjoni negattiva. Il-bahar huwa assoc¢jat mal-hazen li
jibla’ u jeqred.

Kien f’dawn l-inhawi li Gest sejjah lit-tnax biex jghinuh fil-missjoni tieghu. Interessanti li
Gesl ma ghazilx lis-sacerdoti ta’ dak iz-zmien jew lil-Leviti, lanqas ma fittex lill-irhieb
(bhalma kienu 1-Esseni), imma l-ghazla waqghet fuq ftit sajjieda. Gesi ma marx ifittex
koperaturi li kienu specjalizzati fil-kult jew it-teologija, imma sejjah nies komuni. Ghazel
sajjieda tal-hut biex jistadu lill-bnedmin mill-bahar tal-hazen u ma jarawx il-mewt.

Mhux ta’ min jittraskura 1-fatt li I-ewwel sajda Gesli ma jaghmilhiex fis-suq fejn isir is-serq
legalizzat jew fit-toroq ta’ Kafarnahum fejn jitlewmu n-nies, lanqgas f’xi burdell. Imma kien
proprju fis-sinagoga li Gesu jitfa’ x-xbieki biex jehles lill-bniedem mill-mewt. San Mark
jehidilna li “f’jum is-Sibt, Gesu dahal fis-sinagoga u qaghad jghallem”. Proprju f’dak il-post
“qaddis”, fejn kien hemm “il-magisteru” fdat lill-iskribi li kienu jahsbu li huma infallibbli,
kien hemm bniedem bi spirtu hazin — bniedem impur.

Dan ifisser li s-sinagoga tista’ tipproduc¢i bnedmin impuri; u jekk is-sinagoga tforni nies
impuri, dan ifisser li kienet sinagoga impura. Meta qed insemmu s-sinagoga, ged nitkellem
ghal Zmien Kristu; imma llum flok sinagoga nistghu nghidu “I-komunita ekklezjali”! Jistax



ikun i fil-komunitajiet ekklezjali taghna ahna tant ahna marbutin mad-“duttrini tal-bnedmin”
u ma’ tradizzjonijiet religjuzi antiki, imma dejjem tradizzjonijiet li ghandhom origni umana,
li geghdin nipproducu bnedmin impuri? Ma naghmlux hazin jekk ghalhekk nistagsu jekk
ahna stess (hadd eskluz) ahniex frott ta’ sistema impura.

[I-bniedem impur huwa dak li kellu problema biex jikkomunika mhux biss ma’ dawk ta’
madwaru imma wkoll ma’ Alla. Stramb imma veru huwa I-fatt li I-bniedem kien fis-sinagoga,
il-post maghzul biex issir il-komunikazzjoni ma’ Alla, imma l-istess sinagoga timpedixxi din
il-komunikazzjoni! L-istess struttura religjuza ssir xkiel biex il-bniedem jitkellem ma’ Alla!

Billi Kristu biss jista’ jkecci l-ispirti mniggsa, nistagsi jekk ahniex inhallu lil Kristu jidhol fil-
komunitajiet taghna! Nistagsi jekk fil-lagghat liturgici, imma anki f’laqghat ohra, ahniex
geghdin nirriservaw post ghal Kristu! Ghax jekk niltagghu f’isem Kristu imma Kristu jibga’
barra, ahna nkomplu noghdsu fl-impurita u tizdied id-distanza bejn il-komunita religjuza u
Alla. Forsi nista’ ninhass li ged nghid kontradizzjoni; anki jekk b’xorti hazina gieli nidraw,
anki fil-Knisja, nghixu fil-kontradizzjonijiet, imma dan li qed nghid huwa verita. Ma
nistaghgibx li quddiem dan li ged nghid, ikun hemm dawk li huma impuri u jghiduli l-istess
kliem li l-impur tas-sinagoga qal lil Kristu: “Gejt biex teqridna”. Bhalissa f’mohhi jigini 1-
Papa Frangisku li diversi minn hdan is-sinagoga stess (il-Knisja) ged jakkuzawh li ser
jeqridna!

Din hija l-isfida li nixtieq li nirriflettu dwarha. Dan jghodd ghalija wkoll, ghax ghalkemm
nippritalkom, jien bhalkom dixxiplu ta’ Gesl. Anzi, ahna l-presbiteri ngorru aktar
responsabbilta fug spallejna, ghax xi drabi jista’ jkollna I-kumpless tal-iskribi u nahsbu li 1-
kelma taghna hija definittiva u ma hemmx appell kontra taghha!

Kien Gesl bit-taghlim gdid tieghu li ke¢ca l-ispirtu mnigges mhux biss minn dak il-bniedem,
imma wkoll mis-sinagoga. Kristu biss jista’ jnaddaf. Imma Kristu haj u mhux tal-istorja. Kien
ghalhekk li fl-Ittra Pastorali tieghi li ktibt fl-okkazjoni ta’ Santa Marija jien insistejt li mhux
bizzejjed inkunu nafu dwar Gest, imma rridu nkunu ghamilna esperjenza tieghu. Minghajr
din l-esperjenza personali ta’ Gestl nibqghu fl-impurita taghna.

Hija x-xewqa tieghi li dan il-pellegrinagg jghinna biex, meta nirritornaw fil-komunitajiet
ekklezjali taghna, inhossu li Gesli ged jibghatna biex inkunu sajjieda tal-bnedmin — 1i nkunu
sajjieda f’isem Kristu mhix xi prerogattiva taghna s-sacerdoti, imma hija sejha u missjoni tal-
imghammdin kollha. [I-Mulej qged jibghatna biex nghinu halli ssir il-konverzjoni. Il-
konverzjoni ma tfissirx li tkun midneb u ssir qaddis, imma tfisser li wiehed jibdel il-mod kif
jahseb — li wiehed jikseb vizjoni gdida. Din il-konverzjoni nehtiguha kemm individwalment u
kemm bhala Knisja.



